
Inatsisartut suleriaasianni § 37 imm. 1 naapertorlugu Naalakkersuisunut apeqqut imaattoq atumuuna 

saqqummiuppara: 

 

 

Naalakkersuisunut apeqqutit: 

1. Ilumoorpa Ilulissani sanaluttartut qilalukkat tuugaavinik nammineq akilerlugit 

pisiaminnik arsaarinniffigineqarsimasut piniarnermi nakkutilliisumit? 

 

(Inatsisartunut Ilaasortaq Jens Napãtôk’, Naleraq) 

 

 

Tunngavilersuut: 

Socialmediani facebook-mi saqqummiunneqarpoq Ilulissani sanaluttartut ilaannit namminneq 

qilalukkat tugaavi pisiatik piniarnermut nakkutilliisut arsaarinnissutigisimagaat, sanaluttartullu 

inuussutissarsiutigigamiuk soorunami assorujussuaq kipiluttunartumik inissinneqarsimavoq 

aningaasarsiorsinnaajunnaartillugu. Piniarnermik nakkutilliisup peqqutiginerarsimavaa piniar-

nermut allagartaqanngimmata qilalugarniarsinnaanermut taamaattumillu arsaarinnissutigine-

qarsimapput tamanna utoqqatsissutiliullugu. 

 

Kissaatigaara apeqqut ullut qulit iluani akineqassasoq. 

 


